
1093188.MT PE 540.845 

Mistoqsija għal tweġiba orali O-000072/2016 

lill-Kummissjoni 
Artikolu 128 tar-Regoli ta’ Proċedura 

Angel Dzhambazki, Charles Tannock, Monica Macovei, Bernd Kölmel 
f'isem il-Grupp ECR 

Suġġett: L-użu tal-Istrument għall-Assistenza ta' Qabel l-Adeżjoni sabiex tiġi indirizzata l-kriżi tal-
migrazzjoni 

L-Istrument għall-Assistenza ta’ Qabel l-Adeżjoni (IPA) jipprovdi finanzjament għall-pajjiżi kandidati tal-
UE (it-Turkija, l-Albanija, il-Montenegro, is-Serbja u Dik li kienet ir-Repubblika Jugoslava tal-
Maċedonja) u għall-pajjiżi kandidati potenzjali fil-Balkani tal-Punent (il-Bożnija-Ħerzegovina; il-Kosovo 
skont ir-Riżoluzzjoni 1244/99 tal-Kunsill tas-Sigurtà tan-NU). L-IPA jiffinanzja inizjattivi f’ħames oqsma: 

– l-assistenza għat-tranżizzjoni u l-bini tal-istituzzjonijiet; 

– il-kooperazzjoni transkonfinali (mal-Istati Membri u pajjiżi oħra eliġibbli taħt l-IPA); 

– l-iżvilupp reġjonali (it-trasport; l-ambjent; l-iżvilupp reġjonali u ekonomiku); 

– ir-riżorsi umani (it-tisħiħ tal-kapital uman u l-ġlieda kontra l-esklużjoni); 

– l-iżvilupp rurali. 

Fis-7 ta’ Ottubru 2015, il-Kummissjoni adottat miżura speċjali dwar it-tisħiħ tal-kapaċità ta’ rispons mill-
iktar pajjiżi affetwati fil-Balkani tal-Punent bl-għan li huma jkunu jistgħu jimmaniġġjaw b’mod effettiv bil-
flussi akbar ta’ migrazzjoni mħallta fil-qafas tal-IPA għall-2015, li permezz tiegħu l-fondi li kienu 
inizjalment previsti biex jgħinu lill-benefiċjarji jagħmlu riformi politiċi u ekonomiċi ġew parzjalment 
spustjati biex jiffinanzjaw miżuri biex jindirizzaw il-kriżi fil-migrazzjoni.  

Skont id-Deċiżjoni ta’ implimentazzjoni tal-Kummissjoni, il-programm huwa amministrat direttament 
mill-Kummissjoni u jistgħu jingħataw għotjiet mingħajr sejħa għal proposti, u dan iqiegħed ir-
responsabbiltà tal-finanzjament ipprovdut fid-dubju. Fid-dawl tal-infiq kontinwu għal kwistjonijiet relatati 
mal-migrazzjoni u tas-somom sinifikanti li jistgħu jiġu allokati lit-Turkija, jidher ċar li l-Kummissjoni 
qiegħda tgħaqqad il-proċess ta’ qabel l-adeżjoni mal-miżuri biex jaffrontaw il-flussi migratorji. 

1. X’inhuma l-punti ta’ riferiment użati mill-Kummissjoni biex tissorvelja u tevalwa l-proġetti ffinanzjati 
taħt l-IPA li huma mmirati lejn is-soluzzjoni tal-kriżi tal-migrazzjoni? 

2. X’miżuri ħadet il-Kummissjoni biex tevita l-użu ħażin tal-fondi tal-IPA għal skopijiet politiċi jew 
oħrajn mhux xierqa? 

3. Il-Kummissjoni se tinkludi analiżi bir-reqqa tal-użu tal-fondi tal-IPA fil-Pakkett tat-Tkabbir tal-
2016? 

